
FAKTORI RANOG GOVORNO-JEZICKOG
RAZVOJA DJECE

SaZetak

Cilj ovog rada bio je istraziti misljenja strucnjaka o
faktorima koji utjecu na rani govorno-jezicki razvoj, s fokusom na
one koji djeluju izvana — porodicu, vrti¢, medije i dvojezicnost.
IstraZivanje je zasnovano na kvalitativnom pristupu i provedeno je
putem polustrukturiranih intervjua sa tri eksperta: lingvistom,
metodicarem ranog i predskolskog odgoja i odgajateljicom. Podaci
su analizirani metodom tematske analize.

Prema rezultatima istraZivanja bioloski faktori cine osnovu
govorno-jezickog razvoja, medutim njegov je ishod odreden
kvalitetom komunikacije i interakcija u porodici i vrticu. Simultani
i sukcesivni bilingvizam ne predstavljaju rizik za govorno-jezicki
razvoj ukoliko dijete nema govorno-jezickih teskoca te ako odrasta
u emocionalno stabilnom i komunikacijski bogatom okruzenju. Uz
pravilno koristenje, nadzor i razgovor mediji mogu imati pozitivan
utjecaj na govorno-jezicki razvoj.

Rezultati ukazuju na znacaj svakodnevnih govornih situacija
koje podsticu komunikaciju, te na potrebu za profesionalnim
usavrsavanjem odgajatelja u planiranju i primjeni aktivnosti koje
stimuliraju govorno-jezicki razvoj.

UvVOD

U literaturi se izdvajaju brojni faktori koji utjecu na rani
govorno-jezi¢ki razvoj djeteta, a najceS€e se svrstavaju u dvije
osnovne grupe: unutrasnje 1 vanjske.

Unutrasnji faktori ranog govorno-jezickog razvoja

Unutrasnji faktori djeluju iznutra, nalaze se u samom djetetu 1
predstavljaju biolosku osnovu njegovog razvoja. Prema Mati¢u
(1986: 41-42), u unutrasnje faktore ubrajaju se: opée zdravstveno
stanje, sluh, vid, inteligencija, spol te ljevorukost.

Opce zdravstveno stanje. Bolesno, bolesljivo, slabo
uhranjeno 1 nerazvijeno dijete ima slabije predispozicije za uredan
govorno-jezi¢ki razvoj (Mati¢, 1986: 41). Posebno je znacajno
stanje govornith organa — odstupanje u njthovoj gradi moze biti
uzrok nepravilne artikulacije glasova (Vuleti¢, 1987: 28-41;
Salihovi¢ 1 sar., 2006: 31-33).

Sluh. SluSanje kao jezicka djelatnost ¢ini osnovu za usvajanje
djelatnosti govorenja, Citanja 1 pisanja (PavliCevi¢-Frani¢, 2005:
90-101; Pali¢ 1 Omerovi¢, 2023: 49-79), stoga fizi¢ki sluh ima
klju¢nu ulogu u govorno-jezickom razvoju. Dijete koje ne cCuje,
nece spontano progovoriti, dok se nagluhost mozZe reflektirati kroz
usvajanje nepravilne artikulacije glasova te siromasniji rje¢nik u
odnosu na vrs$njake koji nemaju problem sa sluhom (Mati¢, 1986:
27).

Vid. Vid je znaCajan jer djetetu omogucava pracenje
neverbalnih znakova, posebno mimike, odnosno poloZaja govornih
organa sagovornika pri tvorbi glasova, ¢ime se podstie usvajanje
glasovnog sistema.

Inteligencija. Povezanost izmedu inteligencije 1 govorno-
jezickog razvoja postoji, medutim ona nije jednostavna.
Nadprosje¢no inteligentna djeca uglavnom ranije progovaraju,
medutim ima 1 suprotnih slucajeva, tj. nadarene djece koja ne
progovore do dvije, dvije 1 po pa i do tre¢e godine zivota. Djeca

koja imaju intelektualne teSkoce ¢esto imaju 1 probleme u usvajanju
jezika, medutim to ne mora znaciti da je dijete koje kasni u
govorno-jezickom razvoju manje inteligentno u odnosu na svoje
vrénjake, jer uzroci zaostajanja mogu biti druge prirode (Skarid,
1988: 188).

Spol. U literaturi se Cesto navodi da djevojcice u odnosu na
djecake u prosjeku prije progovaraju, bolje vladaju artikulacijom
glasova 1 drugim aspektima govora, te da su govorni poremecaji
ces¢i kod djecaka nego kod djevojcica (Mati¢, 1986: 42). Novija
istrazivanja potvrduju da djevojice u najranijoj dobi cCesto
ostvaruju blagu prednost u razvoju prvih rije¢i 1 komunikacijskih
gesti, 1ako su te razlike male i1 pod utjecajem individualnih
varijacija (Rinaldi, Caselli, Pasqualetti 1 Volterra, 2021). Razlike se
obi¢no smanjuju u predSkolskom periodu, a mogu se blago
preokrenuti u korist djecaka nakon desete godine Zivota (Rice 1i
Hoffman, 2015; prema: Gligorovic i sar., 2018: 23).

Ljevorukost. Ljevorukost moze biti smetnja u govorno-
jezickom razvoju djeteta, posebno ako se nasilu pokuSava
prevjezbati u desnorukost. Naime, kod djece sa dominantnom
desnom hemisferom (ve¢inom su ljevoruka), moZe se javiti
kasnjenje u govorno-jezi¢kom razvoju (Posokhova, 2008: 94); dok
nasilno prevjeZbavanje ljevorukosti u desnorukost moze uzrokovati
1 veCe poremecaje, kao Sto su mucanje, disleksija 1 sl. (Mati¢,
1986a: 30).

Vanjski faktori ranog govorno-jezickog razvoja

Vanyski ili sredinski faktori djeluju iz sredine kojoj dijete
zivi. Prema Mati¢u (1986: 41-44), u njih se ubrajaju: porodi¢na
sredina, vrti¢, mediji 1 bilingvizam.

Porodicna sredina. Porodi¢no okruzenje ima primarni utjecaj
na govorno-jezicki razvoj, pri ¢emu se posebno znacajnom istice
uloga majke kao osobe koja najviSe vremena provodi s djetetom 1
to u najosjetljivijem periodu za usvajanje jezika i razvoj govora
(Vasi¢, 1968: 33-35). Naglasava se uloga pozitivnog emocionalnog
okruZenja u porodici, te uspostavljanje rane emotivne komunikacije
s djetetom (Starc 1 sar., 2004: 26). Vazno je da dijete bude izloZeno
dobrim govornim modelima, te podsticajno bogatom okruzenju za

razvoj rane pismenosti, bez eksplicitnog ispravljanja greSaka u
govoru 1 previsokih ocekivanja jer to moZe djelovati
obeshrabrujuée te dovesti do pojave govornih poremecaja (Vasic,
1968: 34). Istrazivanja ukazuju 1 na znaaj socioekonomskog
statusa porodice — djeca iz porodica viSeg socioekonomskog statusa
imaju bogatije, odnosno podsticajnije govorno okruzenje, te stoga
viSe mogucnosti za uspjesniji govorno-jezicki razvoj (Adasevic,
2020). U tom je kontekstu nivo maj¢inog obrazovanja komponenta
socioekonomskog statusa koja je najviSe povezana s djetetovim
razvojnim ishodima (Hoff i sar., 2002; Magnuson 1 sar., 2009; Pace
1 sar., 2017; prema: AdaSevi¢, 2020: 17). Naime, obrazovanije
majke po pravilu imaju bogatiji rjecnik, recenice slozenije strukture
te CeS¢e podsticu djecu na komunikaciju, §to se u konacnici
pozitivno reflektuje na njihov govorno-jezicki razvoj (AdasSevic,
2020: 22).

Vrtic. U kontekstu podsticanja govorno-jezickog razvoja
odgajatelj u vrticu ima slicnu ulogu kao 1 roditelj u porodi¢énom
okruZenju, stoga je vazno da on bude govorni uzor djeci. Sa
razvijenom kulturom govora i1 primjenom vrednota usmenog
govora (Sipka, 2005: 193-199; Pavlicevi¢-Frani¢, 2005: 248-256;
Pali¢ 1 Omerovi¢, 2023: 73-77) odgajatelj podstiCe usvajanje
svojstava dobrog govora kod djece. Takoder, planiranim,
slobodnim 1 drugim vrtickim aktivnostima odgajatelj kod djece
ciljano stimulira usvajanje pravilne artikulacije glasova, razvoj
fonemskog sluha, bogacenje rje¢nika, razvoj reCenice i1 vjeStine
pricanja (Pehli¢, 2025). Pri tome je vazno da vrti¢ bude sredina
koja uvazava djecije interese (Becirovi¢-Karabegovi¢, 2014: 43),
da je bogata podsticajima za razvoj rane pismenosti (pretcitackih 1
pretpisackih vjestina) (Cudina-Obradovi¢, 1996), u kojoj ¢e
odgajatelj primjenjivati strategije za stimuliranje govorno-jezickog
razvoja (ArizonaSLHS, 2016), te odgojne postupke kojima se
podstice komunikacija (Popovi¢, 1998: 39-46).

Mediji. Danas su mediji neizbjezan dio svakodnevnog Zivota
djece. Da li ¢e imati pozitivan ili negativan utjecaj na govorno-
jezicki razvoj, zavisi od nacina 1 vremena koriStenja. Kako bi znali
odabrati 1 djeci nuditi kvalitetne medijske sadrzaje, znacajno je da

roditelji i odgajatelji budu medijski pismene osobe®* (Lechpammer,
2022: 4). Brojna istrazivanja potvrduju da prekomjerna izloZenost
ekranima ima negativan utjecaj na govorno-jezicki razvoj, te moze
dovesti do poteSkoca u socijalizaciji, komunikaciji 1 interakciji s
drugom djecom (Bozzola i sar., 2018; prema: Banko, 2023: 13).
Takoder, Sto djeca viSe vremena provode uz televiziju, to su
njihove jezicke sposobnosti slabije (duzina i kompleksnost recenica
te pretCitacke vjeStine) (PaSica 1 Turza-Bogdan, 2020: 80).
Stru¢njaci preporucuju da djecu mladu od dvije godine ne treba
izlagati ekranima, dok se za djecu od dvije do pet godina
preporucuje najvise jedan sat dnevno kvalitetnog sadrzaja, a nakon
pet godina najvise dva sata (Cengi¢ i sar., 2021: 15-16; Knez
Radolovi¢ 1 Reni¢, 2020: 19). S druge strane, pazljivo odabrani
edukativni sadrZaji mogu pozitivnho utjecati na govorno-jezicki
razvo] ako se koriste uz aktivno uceSce odrasle osobe, kroz
zajednicko gledanje, razgovor i1 objaSnjavanje (PaSica 1 Turza-
Bogdan, 2020: 76). Za razliku od elektronskih medija, Stampani
mediji, a posebno slikovnice, imaju pozitivan utjecaj na govorno-
jezicki razvoj ukoliko se primjenjuju u obliku dijaloSkog
(razgovornog) ¢itanja (Cudina-Obradovi¢, 1996: 34-36), pri Gemu
dijete aktivno ucestvuje u razgovoru o sadrzaju slikovnice. Brojna
istrazivanja potvrduju pozitivan utjecaj dijaloskog CcCitanja na
govorno-jezicki razvoj (Simsek 1 Isikoglu, 2015; Ostricki, 2024: 6).
Primjena dijaloskog ¢itanja kod djece stimulira bogacenje rjecnika,

>4 Postoje mnoge definicije medijske pismenosti, a ve¢ina njih podrazumijeva da
je medijski pismena osoba osposobljena: pristupiti medijskom sadrzaju,
analizirati ga, kriticki vrednovati i samostalno ga kreirati (Lechpammer, 2022:
4).

Medijski pismene osobe u stanju su da izvrSe izbor na osnovu informacija,
razumiju prirodu sadrzaja i usluga i da iskoriste puni raspon mogucnosti koje im
nude nove komunikacione tehnologije. One su bolje osposobljene da zastite sebe
i svoje porodice od Stetnog ili uvredljivog materijala. Zbog toga se treba
unapredivati razvoj medijske pismenosti u svim segmentima druStva, i njen
razvoj se treba pazljivo pratiti. Izvor: Evropska komisija, A European Approach
to Media Literacy in the Digital Environment; Evropska unija, Direktiva o
audiovizuelnim medijskim uslugama; Elizabeth Thoman, UNESCO Convenes
International Media Literacy Conference in Toulouse (Dostupno na:
https://medijskapismenost.ba/pojmovnik-medijske-i-informacijske-pismenosti/)

razvoj recenice, vjestine pricanja i pretcitackih vjestina (Buraji¢ i
Pehli¢, 2024).

Bilingvizam. Dvojezi¢nost ili bilingvizam sloZen je fenomen
koji se definira na razli¢ite nacine. Najjednostavnije receno,
bilingvizam podrazumijeva poznavanje 1 upotrebu dva jezika.
Razlikuju se dva osnovna tipa bilingvizma: simultani, kada dijete
od rodenja usvaja dva jezika, 1 sukcesivni, kada drugi jezik pocinje
usvajati nakon trece godine (Prebeg-Vilke, 1991: 93). U literaturi
se navode razlicita miSljenja o tome kada je najbolje poceti sa
ucenjem drugog jezika, s tim da se vrijeme ranog djetinjstva
opcenito smatra osjetljivim periodom za usvajanje jezika. Djeca u
tom uzrastu drugi jezik uce spontano, kroz komunikaciju, slicno
usvajanju maternjeg jezika, stoga se rano djetinjstvo izdvaja kao
,zlatno doba“ za usvajanje drugog jezika. Istrazivanja pokazuju da
djeca mogu postici izgovor izvornog govornika samo ako pocnu
usvajati drugi jezik prije Seste godine, a kompetenciju izvornog
govornika na ostalim nivoima (morfoloSkom, sintaksi¢kom 1
semantickom) ukoliko su drugom jeziku izloZzena do puberteta
(Long, 1982: 32; prema: Prebeg-Vilke, 1991: 78-79). Kod
simultanog bilingvizma znacajno je primjenjivati pravilo ,jedna
osoba — jedan jezik“, Sto znaci da se svaka odrasla osoba treba
dosljedno obracati djetetu samo na jednom jeziku, kako bi se kod
njega uspostavila jasna diferencijacija jezickih sistema (Bazdari¢,
2015: 5). Salihovi¢ 1 saradnici (2006: 171-178) naglasavaju
vaznost procjene moze li dijete istovremeno savladavati dva jezika.
Ako roditelji dovoljno paznje posvecuju djetetu 1 ako ono nema
dodatnih razvojnih teskoca, bilingvizam naj¢eS¢e ne predstavlja
problem. Medutim, kod djece s govorno-jezi¢kim teskocama ili kod
djece koja nemaju dovoljno komunikacijskih podsticaja,
dvojezi¢nost moze dodatno usporiti govorno-jezicki razvoj, pa
dijete ponekad ne uspije u potpunosti savladati niti jedan jezik.
Zbog toga se, kako ovi autori naglasavaju, preporucuje uvodenje
drugog jezika tek nakon Sto dijete usvoji osnovu maternjeg jezika
(nakon trece godine). Ukoliko se jave teskoce u usvajanju jezika,
roditelji trebaju privremeno odabrati samo jedan jezik, 1 to onaj na
kojem ¢e se dijete Skolovati.

METOD

Osnovni cilj ovog istraZzivanja bio je ispitati misljenja
strucnjaka o faktorima koji utjeCu na rani govorno-jezicki razvoj
djece, sa posebnim osvrtom na interakciju unutraS$njih
predispozicija i1 vanjskih socio-komunikacijskih uslova u porodici 1
vrticu. Cilj je ukljucivao razumijevanje nacina na koje lingvisticki,
razvojno-psiholoski 1 pedagosko-metodicki faktori doprinose
razvoju govorne 1 jezicke kompetencije u ranom 1 predSkolskom
periodu.

U skladu s tim, istrazivanje je imalo 1 operativne ciljeve:

- sagledati kako stru¢njaci razli¢itih profila (lingvista,
metodiCar ranog 1 predskolskog odgoja, odgajateljica)
poimaju govorno-jezicki razvoj;

- utvrditi koji, prema miSljenju stru¢njaka, unutrasnji i
vanjski faktori govorno-jezickog razvoja imaju
najveci utjecaj;

- prepoznati profesionalna iskustva 1 izazove u
prepoznavanju i podsticanju govorno-jezickog razvoja
u vrti¢koj praksi;

- oblikovati prakticne preporuke za unapredenje
podsticajnog okvira govorno-jezickog razvoja.

Na osnovu ciljeva, istrazivanje je vodeno sljede¢im
istrazivackim pitanjima:

- Kako stru¢njaci iz razlicitih oblasti definiraju rani
govorno-jezi¢ki razvoj?

- Koje unutras$nje i1 vanjske faktore utjecaja na rani
govorno-jezi¢ki razvoj struénjaci prepoznaju kao
klju¢ne?

- Na koji nac¢in vrti¢ 1 odgajatelj mogu doprinijeti
podsticanju ranog govorno-jezi¢kog razvoja?

- Kako stru¢njaci procjenjuju utjecaj savremenog
medijskog okruzenja 1 bilingvizma na rani govorno-
jezicki razvoj?

- Koje preporuke stru¢njaci nude za unapredenje ranog
govorno-jezic¢ko razvoja?

Istrazivacki pristup

Istrazivanje je zasnovano na kvalitativnom pristupu, koji
omogucava dublje razumijevanje znacCenja, iskustava 1
interpretativnih uvida stru¢njaka o fenomenu govorno-jezickog
razvoja. Za razliku od kvantitativnih pristupa koji teze mjerenju
razvojnih ishoda, kvalitativni pristup omogucava analiticku
rekonstrukciju obrazaca misljenja 1 tumacenja, te uvid u procese i
kontekste u kojima se razvoj odvija (Creswell, 2013; Merriam i
Tisdell, 2016).

U ovom istraZivanju kvalitativni pristup je omogucio:

- analizu stru¢nth misljenja o prirodi 1 uslovima
govorno-jezi¢kog razvoja,

- uvid u prakti¢na iskustva odgajateljske prakse,
- interpretaciju faktora razvoja kao dinamic¢nih 1
medusobno povezanih.
Istrazivacki uzorak

Primijenjen je namjerni uzorak (Patton, 2015), pri ¢emu su
odabrani stru¢njaci sa relevantnim iskustvom u podrucju ranog
govorno-jezi¢kog razvoja. Uzorak je obuhvatio tri uesnika (tabela

):

Tabela 1. Ucesnici u istraZivanju

Ucesnik Struka / uloga Iskustvo

Ekspert 1 Lingvista u lingvisticit 1 metodici razvoja

Univerzitetski profesor sa iskustvom

govora

Ekspert 2 1 predskolskog polju ranog 1 predskolskog odgoja,

Metodicar ranog | Nastavnik metodike, istrazivaé u

odgoja edukator odgajatelja

Ekspert 3 predskolske

Odoaiatelii . o .
gajateljica V1§eg0d1§nja praksa u radu s dJeCOIn

od 3 do 6 godina
ustanove

Kriteriji odabira bili su: najmanje 5 godina stru¢nog iskustva
u relevantnoj oblasti; neposredna uklju¢enost u razvoj, edukaciju ili
procjenu govorno-jezickog razvoja djece; te spremnost za
ucestvovanje u refleksivnom 1 narativnom intervjuu. Ovakav
uzorak omogucio je interdisciplinarnu triangulaciju uvida, S$to
povecava vjerodostojnost istrazivackih spoznaja.

Instrument i tehnika prikupljanja podataka

Podaci su prikupljeni putem polustrukturiranog individualnog
intervjua. Ovaj oblik omogucéio je kombinaciju unaprijed
definiranih tematskih cjelina 1 fleksibilnost u pracenju spontanih
interpretativnih uvida (Kvale 1 Brinkmann, 2015).

Intervju je obuhvatio pet tematskih cjelina: 1) konceptualno
razumijevanje ranog govorno-jezickog razvoja, 2) utjeca]
unutrasnjih faktora, 3) wutjecaj porodice 1 komunikacijskog
okruzenja, 4) uloga vrti¢a 1 pedagoskih strategija, 5) bilingvizam 1
savremeni razvojni uslovi. Svaki je intervju trajao 45-75 minuta,
sniman je uz saglasnost u¢esnika i zatim transkribovan.

Postupak obrade i analize podataka

Analiza je provedena primjenom tematske analize prema
Braun i1 Clarke (2006). Proces analize ukljucivao je: transkripciju
intervjua 1 viSestruko ¢itanje podataka; otvoreno kodiranje iskaza u
manje znacenjske jedinice; grupisanje kodova u tematske
kategorije; formiranje glavnih tematskih cjelina; interpretaciju
istrazivackih uvida u odnosu na teorijski okvir.

Tri struéne perspektive analizirane su komparativno, ¢ime su
ustanovljeni zajednicki obrasci 1 diferencirani uvidi.

REZULTATI ISTRAZIVANJA

Analizom podataka dobijenih kroz tri polustrukturirana
intervjua 1zdvojene su sljedece tematske cjeline: 1) konceptualno
razumijevanje ranog govorno-jezickog razvoja, 2) unutrasnji

309



Faktori ranog govorno-jezickog razvoja djece... Delila Rami¢ i Amina Pehli¢

faktori razvoja, 3) porodica kao primarno govorno okruzenje, 4)
uloga medija 1 savremenog okruzenja, 5) vrti¢ kao razvojno-
komunikacijska zajednica, 6) bilingvizam 1 specifi¢ne situacije

(tabela 2).

Tabela 2. Izvod istrazivackih rezultata po tematskim cjelinama

o Podtema / Kodirani sadrzaj — ilustrativni
Tematska cjelina . ) ,
kategorija iskazi eksperata
Razumijevanje | ,,Govorno-jezi¢ki razvoj se ne
govorno- moze posmatrati samo kao

1. Konceptualno
razumijevanje
ranog govorno-
jezickog razvoja

jezickog razvoja
kao

usvajanje rijeci, ve¢ kao ulazak
u komunikacijski sistem koji se

interakcijskog odvija u odnosu s drugima.*
procesa (Lingvista)
. ,»Govor odrazava misaoni razvoj
Jezik kao . . .
— dijete razvija jezik onoliko
sredstvo

miSljenja 1
razumijevanja

koliko razvija sposobnost da
razumije 1 objaSnjava svijet.
(Metodicar)

Govor kao dio

»Kada dijete ima potrebu da

komunicira, kada Zeli da

socijalnog ucestvuje u razgovoru — to je
ponasanja najbolji  pokazatel] urednog

razvoja.” (Odgajateljica)
,,Ako dijete ne ¢uje dobro, nece
Uloga sluha, ! . J.. .
2 Unutrasnii da i spontanom 1mitacyjom razviti

. Unutrasnji vida i . . . y
. o ravilnu artikulaciju — slusno
faktori razvoja artikulacijskih p , ! .
iskustvo je polazna osnova.
organa

(Lingvista)

Kognitivni
razvoj 1 jezicka
struktura

»Govor se razvija paralelno sa
misaonim procesima —
siroma$no pojmovno iskustvo
znaC¢i 1 siromaSan vokabular.*

(Metodicar)

Rodne razlike u
tempu razvoja

,DjevojCice prosjecno  ranije
progovaraju, ali te razlike nisu
trajne — one se smanjuju kroz
igru i komunikaciju u grupi.
(Odgajateljica)

3. Porodica kao
primarno
govorno
okruzenje

,,Pozitivna emocionalna veza s

status 1 jezicki
model roditelja

Emocionalna ) , :
.. odraslim omogucava sigurnost
klima 1 .
. .... |za govor, a emocionalna
komunikacijski . .
. napetost moze blokirati
stil e e e
komunikaciju.“ (Lingvista)
Materijalni

»Nije  presudan  materijalni
status, ve¢ bogatstvo 1 prisutnost
razgovora u porodici, te interes
za djecija pitanja.”“ (Metodicar)

Razgovor kao

»Djeca koja se kod kudée pitaju
'Sta misli§?' i 'Kako to zna3?'

svakodnevna o .
razvijaju bogatiji  govor i
praksa C e C
rjecnik.” (Odgajateljica)
»Samostalno gledanje ekrana
4. Uloga medija i | Ekrani kao pasivizira govor jer nema
savremenog pasivizator interpersonalne  razmjene i
okruzenja govora povratne informacije.*
(Lingvista)

Mediji uz
participaciju
odraslog kao
podsticaj

,,Ako
djetetom o

odrasli  razgovara s

sadrzaju, mediji
mogu biti prilika za ucenje
jezika, ne

(Metodicar)

prepreka.

Razlika 1zmedu

,Problem nije televizija, nego
kada dijete gleda samo — tada

'gledanja’ 1 y “
o nema govora, nema dijaloga.
'komunikacije' .
(Odgajateljica)
,,Odgajatelj mora imati razvijenu
Uloga A . J
o kulturu govora — jer dijete
odgajatelja kao . e
usvaja govor imitacijom, kroz
govornog . . . fopi 6
ritam 1 stil  obracanja.
modela .
(Lingvista)
,.Najbolje rezultate daju govorne
5. Vrti¢ kao . : . J y .. J. g. .
) Strategije igre, dijalosko Ccitanje 1 igra
razvomno dsticanja uloga, gdje dijete ima razlog da
O 2
komunikacijska P ! ., 8 .gJ ! gv «
o govora u vrtiéu govori, a ne samo da slusa.
zajednica

(Metodicar)

Vrti¢ kao
kompenzacijski
resurs

»~Mozemo znacajno potaknuti
razvoj, posebno kroz grupnu
dinamiku 1 igre, ali emocionalnu
sigurnost porodice vrti¢ ne moze
zamijeniti.” (Odgajateljica)

6. Bilingvizam i
specificne
situacije

Simultani 1
sukcesivni
bilingvizam

»Ako se drugi jezik usvaja
prirodno u interakeiji,
bilingvizam  nije = prepreka

razvoju govora.” (Lingvista)

»Ako je prisutan razvojni rizik,

Bilingvizam i privremeno stabilizujemo jedan

djeca s jeziCkim | jezik, onaj emocionalno

teSkocama najdostupniji djetetu.*
(Metodicar)

Vaznost »Nije vazno da dijete zna 'dva

komunikacijske | jezika', vazno je da se moze
funkcije nad izraziti, razumjeti 1 povezati sa
brojem jezika drugima.* (Odgajateljica)

Konceptualno razumijevanje ranog govorno-jezickog razvoja

Analizom ekspertskih i1skaza jasno se pokazuje da
sagovornici govorno-jezicki razvoj ne razumiju kao linearan proces
mehani¢kog usvajanja rijeci 1 gramatickih struktura, nego kao
dinamican 1 relacijski proces koji se odvija u okviru interpersonalne
komunikacije 1 kroz aktivno uceS¢e djeteta. Temeljno
razumijevanje govora kod svih ispitanika polazi od pretpostavke da
jezik nije samo sistem znakova, nego sredstvo miSljenja,
emocionalnog povezivanja i socijalnog djelovanja.

Lingvista razvoj govora opisuje kao proces ,,formiranja i
organiziranja jezickog sistema®, u kojem dijete usvaja obrasce
jezika kroz imitaciju 1 interakciju, a ne putem eksplicitnog ucenja.
Sa njegovog stanoviSta, neurofizioloSka osnova je kljucna:
percepcija zvuka, ritma, intonacije i1 fonoloskih razlika postavlja
okvir unutar kojeg se jezik artikulira. Ovaj pristup isti¢e bioloSku
ukorijenjenost govora, ali 1 naglaSava da se ta bioloSka
predispozicija realizira tek u aktivnoj komunikacijskoj praksi.

Metodicar razvoj govora opisuje kao ,ulazak djeteta u
kulturu komunikacije*. U njegovoj interpretaciji, govor nije
moguce odvojiti od razvoja misljenja 1 socijalno-emocionalnih
odnosa. Jezik se razvija paralelno s razvojem sposobnosti opazanja,
usporedivanja, tumacenja 1 objasnjavanja iskustva. Govorno-jezicki
razvoj, prema njegovoj perspektivi, obuhvata raspon od
artikulacije, preko rje¢nika 1 reCeni¢ne strukture, do sposobnosti
naracije 1 diskurzivnog oblikovanja misli.

Odgajateljica, oslanjaju¢i se na prakticno pedagosko
iskustvo, prepoznaje govor prije svega kao socijalno ponasanje. Za
nju je kljuni pokazatel] urednog govorno-jezickog razvoja
djetetova spremnost da komunicira, a ne kvantitativni podaci o
broju usvojenih rijeci ili sloZzenosti recenice. Istice da djeca koja
,Zele govoriti, pitati, prepriCavati 1 ucestvovati u razgovoru*
pokazuju stabilan razvoj, dok djeca koja se povlace iz
komunikacije zahtijevaju dodatno posmatranje. Ovaj uvid posebno
naglaSava vaznost emocionalne sigurnosti kao preduslova za govor
— dijete govori onda kada se osjeca videno, prihvaceno 1 uvazeno.

Uoceni zajednicki obrazac upucuje na to da govorno-jezicki
razvo] nije rezultat samo unutraSnjih sposobnosti, niti samo
vanjskih podsticaja, nego njithove medusobne interakcije unutar
emocionalno stabilnih 1 socijalno bogatih situacija. Svi ispitanici
smatraju da se govorno-jezicki razvoj najbolje odvija kada dijete
ima autenti¢nu komunikacijsku potrebu i moguénost da je izrazi, te
kada se u komunikaciji njeguje recipro¢nost 1 uzajamno slusanje.
Drugim rije¢ima, interakcija je preduvjet, a emocionalna sigurnost
je regulator govora. Govor se, prema videnju svih ispitanika, ,,ne
uci““ u formalnom smislu — on nastaje kao posljedica ukljuc¢enosti
djeteta u odnose, igru 1 razgovor.

Unutrasnji faktori razvoja

Sagovornici dosljedno naglasavaju da unutrasnji faktori
¢ine temeljne predispozicije za govorno-jezicki razvoj, ali isticu da
njthovo djelovanje nije deterministicCko. Naime, urodene
anatomske, senzorne 1 kognitivne karakteristike omogucavaju
razvoj] govora, medutim njegov kvalitet 1 dinamika zavise od
interakcijskog 1 iskustvenog okruzenja u kojem dijete odrasta.

Lingvista posebno izdvaja sluh kao ,,primarnu ulaznu tacku
govora®“. Prema njegovom objaSnjenju, dijete usvaja govor putem
auditivne imitacije, Sto podrazumijeva da je artikulacija rezultat
slusne percepcije zvukova. Bez funkcionalnog sluha i sposobnosti
fonemskog razlikovanja, ,.dijete ne moZe usvojiti ritam jezika,
intonaciju, kontraste glasova niti preciznu artikulaciju®. Ovaj stav
posmatra sluSnu percepciju kao neurofiziolosku osnovu jezickog
razvoja, pri ¢emu je adekvatno rano otkrivanje oStec¢enja sluha
presudno za prevenciju jezickih teSkoca.

Metodicar naglasava kognitivnhu dimenziju govorno-jezickog
razvoja, istiCu¢i da ,kognitivno siromaStvo rezultira jeziCkim
siromaStvom®. U njegovoj interpretaciji, govor se razvija paralelno
sa razvojem misaonih operacija: sposobnoS¢u kategorizacije,
simbolizacije, formiranja pojmova 1 logickih odnosa. Dijete moze
izgovoriti samo ono §to razumije, a mozZe razumjeti samo ono $to
moze pojmovno obraditi. Ovaj uvid snaZzno podrzava shvatanje
govora kao simbolicke komponente miSljenja, odnosno kao
sredstva kojim dijete organizira 1 interpretira iskustvo.

Odgajateljica pruza uvid koji proizlazi 1z neposredne
interakcije s djecom, ukazujuéi da se odstupanja u unutras$njim
faktorima najceSce manifestiraju kroz ponasSanje. Djeca koja ne
¢uju dobro ,,ne ukljucuju se u razgovor, teSko prate upute 1 ostaju
na marginama grupne komunikacije“. Sli¢no tome, djeca sa
slabijim misaonim strukturama ,,oteZano sastavljaju recenice i teze
ucestvuju u igri uloga®“. Vrti¢ se tako pokazuje kao prvo mjesto
ranog prepoznavanja razvojnith rizika, jer grupna situacija
omogucava uocavanje razlika u komunikacijskom ponaSanju u
odnosu na vrinjake.

U pogledu rodnih razlika, svi sagovornici potvrduju
postojanje statisticCkog trenda ranijeg progovaranja 1 jezicke
fluentnosti kod djevojCica, ali ovaj fenomen smatraju razvojnim i
prolaznim, a ne trajno strukturiranim. Kako navodi metodicar,
,razlike se smanjuju u mjeri u kojoj dijete ima priliku za verbalnu
interakciju®, ¢ime se ukazuje na to da se pocetne bioloSke 1
neuroloske razlike ublazavaju kroz iskustvo, igru 1 komunikacijske
situacije.

Uoceni zajednicki obrazac medu ekspertima pokazuje da
unutrasnji faktori funkcionisu kao osnova, ali ne odreduju krajnji
ishod  govorno-jezickog razvoja. BioloSke predispozicije
omogucavaju govor, ali intenzitet 1 kvalitet meduljudske
komunikacije odreduju njegov razvojni domet. Tako se unutrasnji
faktori mogu posmatrati kao potencijal, ¢ije se ostvarivanje odvija i
mijenja u relaciji s okruZenjem. Naime, unutra$nji faktori daju
temelj, interakcija 1 iskustvo odreduju razvojni tok, dok
emocionalna sigurnost omogucava realizaciju jezickog potencijala.

Porodica kao primarno govorno okruzenje

Analiza intervjua pokazuje da svi sagovornici porodicu
prepoznaju kao prvi 1 najutjecajniji kontekst govorno-jezickog
razvoja. Narocito je naglasena uloga emocionalne klime 1 kvaliteta
komunikacijskih interakcija u neposrednim odnosima izmedu
roditelja 1 djeteta. Govor u ranom djetinjstvu nastaje i razvija se u
okviru svakodnevnih komunikacijskih razmjena unutar porodice —
pri hranjenju, igranju, pripovijedanju, smirivanju 1 zajednickoj
razmjeni iskustava.

Lingvista ukazuje da dijete ,,govor usvaja prvenstveno od
emocionalno znacajnih osoba*. Time se naglaSava da prisutnost
emocionalne bliskosti djetetu daje sigurnost 1 motivaciju za uceSce
u komunikaciji. Govorno-jezicki razvoj ne zavisi samo od sadrzaja
koji se prenosi, ve¢ 1 od emocionalnog tona komunikacije — na¢ina
na koji se govori: intonacije, ritma, kontakta pogledom 1 topline
glasa.

Metodicar isti¢e da govorno-jezicki razvoj odreduje kvalitet
komunikacije u porodici, a ne njen socioekonomski status. On
navodi da, roditelji koji ,,postavljaju pitanja, objasnjavaju,
pregovaraju, slusaju 1 pozivaju dijete da ucestvuje u dijalogu®,
stvaraju podsticajno okruZenje za govorno-jezicki razvoj. Takva
porodica njeguje kulturu razgovora u kojoj dijete uci da je njegovo
ucesée u komunikaciji vazno.

Odgajateljica navedeno potvrduje kroz konkretna iskustva i1z
vrticke prakse. Ona isti¢e jasnu razliku izmedu djece koja kod kuce
,ucestvuju u razgovoru® 1 one koja ,,samo slusaju odrasle, ali nisu
pozvana da budu sagovornici“. Kada je dijete izlozeno govorenju
usmjerenom prema njemu, a ne samo govorenju ,,0ko njega*, ono
razvija bogatiji rjecnik, sloZeniju reCenicu 1 vecu spremnost za
narativno izrazavanje. Djeca koja nisu ukljuena u dijalog Cesto
pokazuju povuceno komunikacijsko ponaSanje, daju krace
odgovore, imaju teSkoce u iniciranju razgovora 1 ogranicen im je
vokabular.

Iz ovih uvida proizlazi jasan zajednicki obrazac: govorno-
jezicki razvoj u ranom djetinjstvu oblikuje se u porodici kroz stil 1
dinamiku komunikacijskih odnosa, pri ¢emu je kvalitet razgovora
presudniji od materijalnih resursa, obrazovanja roditelja ili koli¢ine
dostupnih edukativnih materijala. Naime, jezik ne raste iz objekata

ni iz informacija, nego iz odnosa. Na tom tragu, pozitivna
emocionalna klima, uvazavanje djetetove inicijative 1 otvorenost za
dijalog predstavljaju kljucne elemente podsticajnog
komunikacijskog okruzenja, u kojem dijete govor dozivljava kao
sredstvo razumijevanja sebe 1 drugih. Porodica se stoga potvrduje
kao primarni faktor ranog govorno-jezickog razvoja.

Uloga medija i savremenog okruZenja

Stavovi svih sagovornika ukazuju na to da mediji
predstavljaju znacajan faktor savremenog odrastanja, ali da njihov
utjecaj na govorno-jezicki razvoj uveliko zavisi od nacina, trajanja i
konteksta koriStenja. U fokusu utjecaja nije tehnologija sama po
sebi, nego prisutnost ili odsustvo verbalne komunikacije tokom
koriStenja medijskih sadrzaja.

Lingvista isti¢e da pasivna izloZenost ekranima ne stvara
uslove neophodne za usvajanje jezika, budué¢i da govor ne nastaje
pukom percepcijom jezika, nego kroz uzajamnost, imitaciju,
korekciju 1 povratnu informaciju. Kako navodi, ,,bez povratne veze
nema interakcije, bez interakcije nema usvajanja*, Sto znaci da
dijete koje samo slusa 1 gleda jezik — ne uc¢i govoriti, nego samo
registruje zvuk 1 sliku. Time se ukazuje na razliku izmedu
auditivno-vizuelne stimulacije 1 komunikacijskog iskustva.

Metodicar prepoznaje potencijal medija kao edukativnog
izvora, ali naglasava da se taj potencijal ostvaruje iskljuc¢ivo u
kontekstu dijaloga. Medijski sadrzaj moze postati podsticaj za
ucenje ukoliko je odrasli prisutan i aktivno uc€estvuje u interakciji s
djetetom, postavljajuci pitanja, objasSnjavajuci situacije 1 podsticuci
dijete da izrazi svoje videnje. U tom smislu, mediji nisu zamjena za
komunikaciju, ve¢ sredstvo oko kojeg se komunikacija moze
organizirati.

Odgajateljica ukazuje na razliku u govorno-jezickom ishodu
kod djece koja medijske sadrzaje koriste samostalno u odnosu na
djecu koja sadrzaje gledaju zajedno s odraslim. Prema njenom
iskustvu, djeca koja sama provode vrijeme uz medije ,,imaju slabiji
razvoj naracije 1 teSkoce u spontanoj verbalizaciji®, jer ,,nemaju s
kim razgovarati o sadrzaju®. To znaci da medij, umjesto da postane
podsticaj, postaje zamjena za interpersonalnu komunikaciju, $to
rezultira pasivizacijom verbalnog izrazavanja.

U sva tri intervjua jasno se oblikuje zajednicki obrazac:
utjeca) medija na govorno-jezi¢ki razvoj nije odreden samim
sadrZzajem, nego prisustvom odraslog 1 komunikacijom s djetetom.
Kada medij postane uzrok prekida komunikacije, govorno-jezicki
razvoj slabi. S druge strane, kada medij postaje povod za
komunikaciju, govorno-jezicki razvoj napreduje. Naime, problem
nije u tehnologiji, nego u odsustvu dijaloga. Govor se razvija u
razgovoru, a ne u izolaciji. Time se potvrduje da savremeno
okruZenje s obiljem medijskih sadrZaja moZe predstavljati razvojni
rizik samo onda kada zamjenjuje interpersonalnu komunikaciju;
dok uz prisustvo, tumacenje 1 dijalog odraslog, medij moZe postati
znacajan izvor podsticanja govorno-jezi¢kog razvoja.

Vrti¢ kao razvojno-komunikacijska zajednica

Analiza intervjua ukazuje na to da stru¢njaci vrti¢ prepoznaju
kao znafajan razvojni kontekst koji moZe snazno podsticati
govorno-jezi¢ki razvoj, ali koji ne moZe zamijeniti primarnu
emocionalnu osnovu komunikacije koja se uspostavlja u porodici.

Lingvista naglaSava ulogu odgajatelja kao govornog modela,
isticu¢i da je djeci potreban ,,uzor koji koristi jasan, ritmican,
smislen 1 emocionalno utemeljen govor”. Prema njegovom
misljenju, djeca ne ufe govor kroz vjezbanje ili korekciju same
artikulacije, ve¢ imitacijom govornog stila osobe koja im je
komunikacijski vazna 1 dostupna. Odgajateljev govor, intonacija,
bogatstvo jeziCkih modela koje nudi, strpljivost u slusanju 1 nacin
uspostavljanja  dijaloga, predstavljaju  vrticko  okruZenje
podsticajnim za govorno-jezicki razvoj.

Metodicar ukazuje na pedagosko-strategijske aspekte
podsticanja govorno-jezickog razvoja u vrticu. Prema njegovoj
procjeni, najefikasnije metode su: govorne igre (igre ritma, rime,
glasovne diskriminacije, pogadanja i dijaloskih izmjena); dijaloSko
Citanje slikovnica, pri ¢emu djeca aktivno ucestvuju u analizi
sadrzaja; dramska igra 1 igra uloga, gdje jezik postaje sredstvo
dogovaranja 1 naracije. Ove aktivnosti se ne =zasnivaju na
reprodukeiji gotovih jezickih struktura, nego na stvaranju situacija
u kojima dijete ima potrebu da govori. Time se govorno-jezicki
razvoj odvija kroz igru i druzenje, a ne kroz vjezbanje ili formalnu
korekciju.

Odgajateljica daje uvid iz praktiéne perspektive, opisujuci
vrti¢ kao ,,mjesto gdje djeca uce govoriti jer imaju s kim 1 imaju
razlog da govore®. Prema njenom iskustvu, govor se razvija kada je
dijete ukljuceno u zajednicke aktivnosti koje zahtijevaju razmjenu
misljenja, kao S§to su zajedniCka igra, rjeSavanje problema,
dogovori o pravilima igre i prepri¢avanje iskustava iz kuce. U tom
smislu, vrti¢ se pokazuje kao komunikacijska zajednica, a ne samo
odgojno-obrazovna institucija.

Sagovornici  su saglasni da vrtic moze djelovati
kompenzacijski, naroCito u slucajevima kada porodica ne nudi
bogato jezicko okruzenje. Medutim, naglaSavaju da takva
kompenzacija ima granice. lako vrti¢ moze pruziti strukturu
govorne stimulacije, socijalnu interakciju 1 dobar jezi¢ki model, on
ne moze zamijeniti emocionalnu sigurnost koja se uspostavlja u
porodici. Emocionalna sigurnost se pokazuje kao temeljni faktor
spremnosti djeteta da komunicira; bez nje dijete postaje suzdrazano
u komunikaciji.

Zajednicki obrazac ove tematske cjeline moze se saZeti na
sljede¢i nacin: vrti¢ je klju¢ni kontekst za podsticanje govorno-
jezickog razvoja, ali njegov je efekat najveé¢i kada postoji
kontinuitet izmedu porodi¢ne emocionalne sigurnosti 1 vrtickog
komunikacijskog iskustva. Naime, vrti¢ nastavlja 1 proSiruje ono
Sto porodica zapocCinje, ali ne moze zamijeniti ono S$to u porodici
nije uspostavljeno.

Bilingvizam i specifi¢ne situacije

U analiziranim intervjuima sagovornici se slazu da prisustvo
viSe jezika u djetetovom okruzenju nije prepreka, ve¢ moze biti
razvojna prednost, pod uslovom da se komunikacija odvija u
stabilnom socio-emocionalnom kontekstu. Pri tome je od klju¢ne
vaznosti pazljivo analizirati stanje djeteta kako bi se utvrdilo da li
ono ve¢ pokazuje znakove jezickih teSkoca, te ga u tom slucaju ne
treba izlagati drugom jeziku.

Lingvista objaSnjava da je simultani bilingvizam prirodan
proces koji se odvija analogno monolingvalnom usvajanju jezika.
Prema njegovom tumacenju, dijete ,,ne uci dva jezika pojedinacno,
nego uci da se snalazi u dva jeziCka sistema®, pri ¢emu razvoj
fonoloske 1 semanticke mreze napreduje istovremeno. Ovaj proces

se odvija bez vec¢ih poteskoca sve dok je dijete izlozeno govornim
modelima odraslih koji su konzistentni 1 emocionalno stabilni.

Metodicar naglasava da sukcesivni bilingvizam zahtijeva vise
vremena 1 prilagodavanja. Ukoliko je drugi jezik uveden naglo, bez
podrske ili u kontekstu emocionalne nesigurnosti, moze se javiti
privremena redukcija rjecnika ili otpor verbalnoj komunikaciji.
Medutim, to je, prema njegovim rijeCima, ,,prirodna faza
reorganizacije jeziCkih sistema, a ne znak poteSkoce®.

Odgajateljica navodi da djeca ponekad mijeSaju jezike u
jednoj reCenici, Sto roditelji mogu pogreSno protumaciti kao
,herazvijen govor”, dok je rije¢ o normalnoj fazi jezicke
fleksibilnosti. Ipak, ona isti¢e da kod djece koja ve¢ pokazuju
znakove govorne usporenosti, nerazvijenog rjecnika ili smetnji u
artikulaciji, uvodenje drugog jezika zahtijeva pazljivo pedagosko
vodenje. U tim slucajevima, kako kaze, ,,ne odustaje se od drugog
jezika, vec se stabilizira osnovni jeziCki sistem kroz igru, liriku,
ritam 1 interakciju®, a tek nakon toga dijete se i1zlaze drugom jeziku.

Zajednicki obrazac ove tematske cjeline moze se saZeti na
sljede¢i nacin: bilingvizam sam po sebi ne predstavlja prepreku
govorno-jezickom razvoju; bitno je da dijete nema dodatnih
jezickih teskoca, te da je izloZzeno konzistentim jeziCkim modelima
u emocionalno sigurnom okruzenju.

DISKUSIJA

Dobijeni istrazivacki uvidi potvrduju osnovno teorijsko
polaziSte izneseno u uvodnom dijelu ovog rada, prema kojem se
rani govorno-jezicki razvoj moZe razumjeti kao rezultat interakcije
unutras§njih ~ faktora 1 kvaliteta  socio-emocionalnog 1
komunikacijskog okruzenja (Starc 1 sar., 2004; Pavli¢evi¢-Franic,
2005; Mati¢, 1986). Ucesnici intervjua saglasni su s tim da
unutrasnji faktori zaista predstavljaju polazni okvir govorno-
jezickog razvoja, koji se dalje odvija kroz iskustvo 1 kvalitet
komunikacije kojoj je dijete izlozeno. Ovakav istrazivacki uvid u
skladu je s teorijama koje za proces usvajanja jezika, osim urodene
predispozicije, isti¢u znacaj druStvenog konteksta unutar kojeg se
ostvaruje svakodnevna komunikacija s djetetom, te znacaj djecije
prirodne Zelje 1 potrebe za komunikacijom (Pavlicevi¢-Franié,
2005).

Unutrasnji faktori kao pretpostavke govorno-jezickog razvoja

Kao Sto se naglasava u teorijskim izvorima (Mati¢, 1986;
Salihovi¢ i sar., 2006; Skari¢, 1988), 1 eksperti su istakli da
unutrasnji faktori (poput sluha, vida, grade govornih organa 1
kognitivnih sposobnosti) predstavljaju osnovu govorno-jezickog
razvoja; dok intenzitet 1 kvalitet interpersonalne komunikacije u
znacajnoj mjeri utjeCu na njegov dalji razvojni tok i domet. S
obzirom na razlike u spolu, eksperti su potvrdili statisticki
prepoznatljiv trend ranijeg progovaranja 1 izraZzenije jeziCke
fluentnosti kod djevojcica, ali ga interpretiraju kao razvojno
prolazan fenomen, Sto se podudara sa rezultatima ranijih
istrazivanja (Rinaldi, Caselli, Pasqualetti 1 Volterra, 2021; Rice 1
Hoffman, 2015; prema: Gligorovi¢ 1 sar., 2018).

Porodi¢na komunikacija kao klju¢ni regulator razvoja

Rezultati istrazivanja potvrduju zakljucke iz teorijskog dijela
koji govore o ulozi porodice kao primarnog faktora ranog govorno-
jezickog razvoja (Vasi¢, 1968; Starc 1 sar., 2004). Eksperti posebno
podsticajnim za govorno-jezicki razvoj izdvajaju kvalitet razgovora
u porodici, pozitivnhu emocionalnu klimu, uvazavanje djetetove
inicijative za komunikaciju; te smatraju da su ovi elementi po
znaCaju ispred materijalnith resursa, obrazovanja roditelja 1ili
koli¢ine dostupnih edukativnih materijala.

Mediji kao posredni, a ne primarni izvor jezickog iskustva

Svi eksperti isticu razliku izmedu pasivnog 1 aktivnog
koriStenja medija, ¢ime se potvrduju teorijski uvidi da ekran bez
verbalne interakcije ne podsti¢e govorno-jezi¢ki razvoj (PaSica 1
Turza-Bogdan, 2020). Saglasnost eksperata da mediji mogu imati
razvojni potencijal ukoliko su praceni razgovorom s odraslim,
podudara se s konceptom podsticanja dijalogkim ¢itanjem (Cudina-
Obradovi¢, 1996; Ostricki, 2024). Dakle, ovaj rad potvrduje da
problem nije prisustvo medija, nego odsustvo interpersonalne
komunikacije tokom njihove upotrebe.

Vrti¢ kao proSireni, ali ne zamjenski govorni kontekst

Eksperti su istakli da vrti¢ moze djelovati kao korektivni
razvojni faktor, ali ne moZe zamijeniti ulogu emocionalne
sigurnosti razvijene u porodici, koja se 1 u teoriji naglasava
klju¢nom (Vasi¢, 1968; Starc 1 sar., 2004). Ulogu odgajatelja kao
govornog modela eksperti izdvajaju posebno znacajnom, S§to se
podudara sa teorijskim naglasavanjem znacaja kulture usmenog
komuniciranja (Sipka, 2005; Pali¢ i Omerovi¢, 2023), pri ¢emu se
govorne igre, dijaloSko Citanje 1 podsticanje verbalne komunikacije
1zdvajaju kao najefikasnije strategije stimuliranja govorno-jezickog
razvoja.

Bilingvizam kao razvojni potencijal pod odredenim uslovima

Eksperti potvrduju stav iz literature (Prebeg-Vilke, 1991;
Salihovi¢ 1 sar., 2006) da simultani bilingvizam u osnovi nije
prepreka razvoju govora ako se roditelji dovoljno posvecuju djetetu
1 ako ono nema dodatnih jezickih poteskoca, te da sukcesivni
bilingvizam zahtijeva viSe vremena 1 prilagodavanja.

Rezultati ovog istrazivanja potvrduju postojece teorijske
uvide te dodatno:

- naglasavaju komunikaciju kao pokretacku snagu
govorno-jezi¢kog razvoja,

- ukazuju na vrti¢ kao mjesto ranog prepoznavanja
odstupanja te

- preciziraju da kvalitet porodi¢ne komunikacije ima
snazniji efekat od socioekonomskog statusa.

ZAKLJUCAK

Rezultati ovog istrazivanja potvrduju da je rani govorno-
jezi€ki razvoj rezultat sloZene interakcije bioloSkih predispozicija i
kvaliteta socio-emocionalnog i komunikacijskog okruzenja u kojem
dijete odrasta. UnutraSnji faktori, poput sluha, vida 1 opceg
intelektualnog razvoja, predstavljaju temelj govorno-jezickog
razvoja, koji se dalje odvija kroz iskustvo 1 kvalitet komunikacije
kojoj je dijete izloZeno.

Uloge porodice 1 vrti¢a pokazale su se komplementarnima. U
porodici se postavlja temelj govorno-jezickog razvoja kroz
emocionalnu bliskost, govorno modelovanje 1 aktivno uklju¢ivanje
djeteta u govorne situacije, dok vrti¢ moze dodatno stimulirati
govorno-jezi¢ki razvoj kroz razli¢ite aktivnosti 1 strategije
podsticanja. U odnosu na porodi¢no okruzenje vrti¢ moze djelovati
kao korektivni razvojni faktor, posebno za djecu koja odrastaju u
komunikacijski siromaSnijim okruZenjima, ali on ne mozZe
zamijeniti emocionalnu  sigurnost 1 stabilnost porodi¢ne
komunikacije.

Rezultati takoder ukazuju da pasivna izloZenost medijima ne
doprinosi razvoju govora, dok zajednicko gledanje 1 razgovor o
sadrzaju mogu 1imati podsticajan efekat. Kada je rije¢ o
bilingvizmu, potvrdeno je da istovremeno usvajanje dva jezika u
osnovi nije prepreka govorno-jezickom razvoju ako se roditelji
dovoljno posvecuju djetetu 1 ako ono nema dodatnih jezickih
teSkoca.

Implikacije za praksu:

- U porodici treba razvijati kulturu razgovora u kojoj
odrasli postavljaju pitanja, pazljivo slusaju i ohrabruju
dijete na uceSc¢e u komunikaciji.

- U vrti¢ima se trebaju sistematski planirati aktivnosti
koje podsticu govorno-jezicki razvoj, kao 1 pratiti rani
govorno-jezicki razvoj djece kako bi se odstupanja na
vrijeme prepoznala te pravovremeno osigurala stru¢na
intervencija.

- U koriStenju medija odrasli trebaju aktivno
posredovati — tako da ekran postane povod za
razgovor 1 okvir za razmjenu kvalitetne komunikacije.

- U kontekstu bilingvizma vaZzno je prvo procijeniti
jezicko stanje djeteta. Kod djece s razvojnim
teSko¢ama prioritet je najprije stabilizirati osnovni
jezicki sistem, a tek zatim postepeno uvoditi drugi
jezik.

Ovo je istrazivanje obuhvatilo tri eksperta, §to je omogucilo
dubinsko razumijevanje fenomena, ali i1 ograni¢ilo mogucnost
generalizacije rezultata. Takoder, podaci se temelje prvenstveno na

samoprocjenama 1 iskustvenim uvidima, Sto otvara prostor za
subjektivnu pristrasnost. Istrazivanje je provedeno u jednom
kulturno-obrazovnom kontekstu, Sto znaci da su istrazivacki uvidi
vezani za specificne uslove ranog 1 predskolskog odgoja 1
porodi¢nog okruzenja.

Preporuke za buduca istrazivanja:

- ProSiriti  uzorak  uklju¢ivanjem  veleg  broja
odgajatelja, logopeda, roditelja 1 strucnjaka razli¢itih
profila.

- Ukljuciti direktno posmatranje komunikacije u vrticu
kako bi se dopunili narativni podaci 1 smanjio utjecaj
subjektivnosti u interpretaciji.

- Istraziti utjecaj socioekonomskih faktora kroz
komparativna  istraZivanja razli¢itth  porodi¢nih
okruzenja.

- Istraziti nacine struéne pomoc¢i odgajateljima u
kontekstu podsticanja govorno-jezickog razvoja u
vrticu, posebno u radu s djecom koja pokazuju
govorno-jezi¢ka odstupanja.

FACTORS OF EARLY LANGUAGE
DEVELOPMENT IN CHILDREN

Amina Pehli¢, PhD

Abstract

The aim of this study was to explore experts’ views on the
factors influencing early speech and language development, with a
particular focus on external influences such as the family
environment, preschool settings, media exposure, and bilingualism.
The research employed a qualitative design and was conducted
through semi-structured interviews with three experts: a linguist, an
early childhood education specialist, and a preschool teacher. The
data were analyzed using thematic analysis.

Findings indicate that biological factors form the
foundation of speech and language development; however, its
outcomes are largely shaped by the quality of communication and
interaction within the family and preschool environment. Both
simultaneous and successive bilingualism do not pose a risk to
speech and language development, provided that the child does not
have pre-existing language difficulties and is growing up in an
emotionally stable and communication-rich environment. When
used appropriately — through supervision, guided interaction, and
discussion — media can have a positive influence on speech and
language development.

The results highlight the importance of everyday
communicative situations that foster interaction, as well as the need
for continuous professional development of early childhood
educators in planning and implementing activities that stimulate
speech and language growth.

Keywords: early speech and language development,
influencing factors, family environment, preschool, media,
bilingualism
Keywords: ecarly language development, factors, family
environment, kindergarten, media influence, bilingualism

